
IRAKURTZEKO GOGOA
PIZTEKO ESTRATEGIAK

Negar ez egiteko botika PSSy N

Helburu orokorrak

+ lkasleei beldurrak uxatzen laguntzea.

+ Seme-alaben ongizatean familiak
duen ardura balioestea.

* Medikuari izan ohi zaizkion beldu-

rrei aurre egitea.

Orientabide orokorrak

Liburu hau lantzeko, irakurtzeko gogoa pizteko zenbait estrategia proposatzen dira. Estra-
tegia horien helburua da haurrak gabezia bat duenean bere atsekabeari aurre egitea.

Liburu honetan, edozergatik negar egiten duen neskatxa baten istorioa kontatzen da.
Zailtasunen aurrean ikasleak arazoren bat izan dezake eta agian ez du jakingo nola
adierazi. Horregatik, garrantzitsua da ipuina aitzakia hartzea ikasleak izan dezakeen
arazo horri aurre egiteko. Oso ipuin egokia da lehenengo irakurleentzat; izan ere, ira-
kurleak erraz identifikatzen dira protagonistarekin.

Ondo antolatutako istorioa da, estilo zuzenean, bizian eta dibertigarrian idatzia, eta
amaiera ona du Itsaso txikiarentzat.

l !\“\\ﬁ;‘:‘a g i I t z a

A
Ry



IRAKURTZEKO GOGOA PIZTEKO ESTRATEGIAK * NEGAR EZ EGITEKO BOTIKA e
® %@«“

1. JARDUERA
(Irakurri baino lehen): IRRIBARREAK ETA MALKOAK

Helburuak

« Ondo egindakoak eta gaizki egindakoak bereiztea.

« Poztasuna eta tristura sentimendu kontrajarri gisa ikustea.
« Familiaren garrantzia balioestea.

» Poztasuna ongizate legez ulertzea.

Deskribapena

Ume bakoitzak kartoi mehe batean U formako aho bat marraztuko du (ikus txantiloia).
Ikur horren bidez, poztasuna (U) eta tristura (U alderantziz) adierazi ahal izango dute.

Irakasleak hainbat egoera aipatuko dizkie (borrokatzea, etxean laguntzea, gaixotzea, ez
jatea, etab.) eta egoera horiek gurasoei zer sentimendu pizten dieten pentsatzeko eska-
tuko die. lkasleek poztasuna edo tristura adieraziko dute, kartoi mehea erakutsiz. Ira-
kasleak gurasoen lana goraipatuko du, azkenik: haien ardura nagusia seme-alaben hezi-
keta eta ongizatea dira, eta haien poztasuna, seme-alabak osasuntsu eta pozik ikustea.

Orientabideak

Ikasleek parte hartzea garrantzitsua da, sentimenduak azal ditzaten.

Materiala

Kartoi meheak, arkatzak eta artaziak.

Poztasuna eta tristura sortzen dituzten gauzen zerrendak.

2. JARDUERA
(Irakurri baino lehen): BERDINA ETA EZBERDINA

Helburuak

» Hainbat gauzarekiko sentimenduak identifikatzea.
 Norberaren ezberdintasunak balioestea.

Objektuak bereiztea.
« Aurpegiaren bidez sentimenduak islatzea.

Deskribapena
Irakasleak hainbat objektu edo ekintzaren zerrenda bana emango die ikasleei; adibidez,

kili-kiliak, zauria, oparia, txistea, lo egitea, jaietan bakarrik egotea, sagua ikustea... Ikas-
leek, keinuen bidez, poztasuna zerk eta tristura zerk ematen dien adierazi beharko dute.

Haur guztiek ez dituzte sentimendu berberak izango. Aukera hori balia dezake irakasle-
ak denok ezberdinak garela esateko.

Orientabideak

Objektu edo egoera berak sentimendu ezberdinak eragiten dituela ulertzeko aukera
ezin hobea da.

Materiala

Egoera-zerrenda bat ikasle bakoitzarentzat edo, haurrak oso txikiak badira, irakaslea-
rentzako zerrenda bakarra.

3. JARDUERA
(Irakurri bitartean): LERDE-ZAPI EDERRAK

Helburuak

+ Jaioberrienak diren jokaerak bereiztea.

« Sormena garatzea.

» Garapenaren edo hazkuntzaren aroak bereiztea.
« Jaioberriek erabiltzen dituzten gauzak bereiztea.

Deskribapena

Irakasleak ikasle bakoitzari paperezko lerde-zapi bana emango dio (ltsasok daukana beza-
lakoa), nork bere izena idatzi eta pinta dezan. Ondoren, zinta itsasgarriz lotu, eta jaiobe-
rriek bezala jokatuko dute (lau hankan ibili, negar egin, atzamarra ahora eraman...).

Amaitzeko, ikasleek azalduko dute jaioberri zireneko zer jokaera duten oraindik, eta zer
egiteari utzi dioten dagoeneko.

Orientabideak

Guztiek parte hartzea garrantzitsua da. Ongi ohartu beharra dago nork ez duen parte
harzten, kausak aztertzeko.

Materiala

Papera edo kartoi mehea.
Arkatzak eta margoak.
Pinotxo-papera, zinta itsasgarria...

Artaziak eta soka.

4, JARDUERA
(Irakurri bitartean): IZENAREKIN BAT

Helburuak

* lzen berezien garrantzia balioestea.

» lzen bereziak eta objektuak bereiztea.

» Arte-adierazpena garatzea.

« Sormena garatzea.
Deskribapena
Irakasleak, liburua irakurritakoan, protagonistaren izenaren zergatia azalduko du (ltsa-
so izenak ura, tantak, negar-anpuluak eta abar gogorarazten dizkigu). Irakasleak hain-
bat izen idatziko ditu arbelean (Matxalen, Usoa, Aingeru...), eta ikasleei eskatuko die

ume horiek nola imajinatzen dituzten marrazteko. Ondoren, izenen esanahiaz hitz egin,
talde zabalean.

Orientabidea

Haur guztien izenez hitz egitea komeni da.

Materiala

Marrazkiak egiteko materiala.

5. JARDUERA
(Irakurri ondoren): HITZEKIN ALAITUZ

Helburuak

» Hiztegia aberastea.
» Hitz berriak ikasteko gogoa piztea.

Deskribapena

Kartoi mehe handi batean liburuaren azaleko irudia marraztu: Itsaso negarrez. Ahoa
pegatina bat izan daiteke, eta malkoak, paper zuriaren zatitxoak. Malkoetan idatziko
ditugu ikasleekin landu nahi ditugun ipuineko hitzak eta sentipenak. Hitz egin ahala,
eta iritziak eman ahala, malkoak kendu, Itsaso batere malkorik gabe geratu arte.

Orduan, ahoko pegatinari buelta eman, eta ltsaso orain, irribarretsu agertuko da. Itsa-
soren irudia denen artean koloreztatu.

Orientabideak

Ahoa pegatina batekin egingo dugu, ondoren irribarrea edo tristura-keinua jartzeko.

Materiala

Papera edo kartoi mehea, marrazteko materiala eta zinta itsasgarria.

-
www.irakurketaprograma.com glltza



IRAKURTZEKO GOGOA PIZTEKO ESTRATEGIAK * NEGAR EZ EGITEKO BOTIKA e
® %@«“

6. JARDUERA
(Irakurri ondoren): MEDIKUARENERA GOAZ

Helburuak

« Hiztegi zehatza ezagutzea.

» Medikuak erabiltzen dituen tresnen berri izatea.

* Medikuntzaren garrantzia balioestea.

» Medikuarenera joateko beldurra baztertzea.

» Arte-adierazpena garatzea.
Deskribapena
Haurrak medikuarenera joandako egun bat gogoratzeko eskatu. Ahalik eta gauza
gehien gogoratu behar dituzte, eta ondoren, marraztu, gutxi gorabehera. Irakasleak

medikuak erabiltzen dituen tresnak eraman ditzake ikasgelara (argazkiak, esaterako),
lanbide horretaz hitz egiteko, ikasleek normaltzat har dezaten.

Orientabideak

Irudi guztiak batuz, erakusketa antola daiteke ikasgelan.

Materiala

Marrazkiak egiteko materiala.

